भारत सरकार 
रसायन और उर्वरक मंत्रालय 
उर्वरक विभाग
राज्‍य सभा
तारांकित प्रश्‍न संख्‍या *152
जिसका उत्‍तर शुक्रवार, 23 मार्च, 2012/3 चैत्र, 1934 (शक) को दिया जाना है । 
यूरिया की उत्‍पादन लागत 
*152. श्री दिलीपभाई पंडया: 
क्‍या रसायन और उर्वरक मंत्री यह बताने की कृपा करेंगे कि: 
(क)
क्‍या जी.एस.एफ.सी.-जी.एन.एफ.सी. और इंडियन फार्मर्स फर्टिलाइजर्स को-ऑपरेटिव लिमिटेड (इफ्को) सहित देश की अन्‍य औद्योगिक इकाइयों में यूरिया की उत्‍पादन-लागत में बहुत अधिक अंतर है; 
(ख) 
यदि हां, तो क्रमश: सरकारी, सहकारी और गैर-सरकारी क्षेत्र की इकाइयों में यूरिया की उत्‍पादन लागत सहित तत्‍संबंधी ब्‍यौरा क्‍या है और इसके कारण क्‍या हैं; और 
(ग)
यूरिया की उत्‍पादन लागत को कम करने के लिए क्‍या-क्‍या कदम उठाए गए हैं?
उत्‍तर

सांख्‍यिकी और कार्यक्रम कार्यान्‍वयन मंत्रालय में राज्‍य मंत्री (स्‍वतंत्र प्रभार) तथा रसायन और उर्वरक मंत्रालय में राज्‍य मंत्री (श्री श्रीकांत कुमार जेना)
(क) से (ग):
एक विवरण सभा पटल पर रख दिया गया है ।
*****

यूरिया की उत्‍पादन लागत के संबंध में दिनांक 23.03.2012 को पूछे गए राज्‍य सभा तारांकित प्रश्‍न सं. *152 के भाग (क) से (ग) तक के उत्‍तर में संदर्भित विवरण

(क):
जी, हां। देश में यूरिया की उत्‍पादन लागत में यूरिया उत्‍पादक इकाइयों के बीच काफी विभिन्‍नता है जो प्रयुक्‍त फीडस्‍टॉक (अर्थात् प्राकृतिक गैस/नेफ्था आदि), यूरिया संयंत्र के पुरानेपन, यूरिया संयंत्र की अवस्थि‍ति, कंपनी विशिष्‍ट दक्षता मानदंड आदि पर निर्भर है।

(ख):
सार्वजनिक, निजी और सहकारी क्षेत्र की इकाइयों द्वारा उत्‍पादित यूरिया के उत्‍पादन लागत (पूंजी पर प्रतिलाभ सहित) को अनुलग्‍नक में दर्शाया गया है।

(ग):
सरकार ने नेफ्था और ईंधन तेल/एलएसएचएस से चलने वाली सभी गैर-गैस आधारित इकाइयों को गैस आधारित इकाइयों में परिवर्तित करने के लिए एक नीति अधिसूचित की है। श्री राम फर्टिलाइजर्स एंड केमिकल्‍स लिमिटेड अब तक गैस आधारित इकाई में परिवर्तित हो गई है। इसके अलावा, नेशनल फर्टिलाइजर्स लिमिटेड की तीन इकाइयां नाम‍त: पानीपत, भठिंडा, नांगल और जीएनवीएफसी, जो ईंधन तेल/एलएसएचएस आधारित हैं, परिवर्तन के अंतिम चरण में हैं।

*****
